
GOUVÈNÈ CUOMO ANONSE OUVÈTI SANT DACHA NAN BAY PLAZA  

1,800 nouvo djòb ki jenere andedan 100+ magazen komèsyal  

 
 

Gouvènè Andrew M. Cuomo jodia te anonse gran ouvèti nouvo sant dacha nan Bay Plaza nan Bronx—

yon etablisman ki genyen 780,000 pye kare espas lavant andetay e li se premye sant komèsyal mòd ki 

enkli nan zòn vil New York nan preske 40 ane. Pou ranpli 1,800 nouvo pozisyon, Strikeforce chomaj 

Gouvènè a te fè patenarya avèk Prezidan Awondisman Bronx Ruben Diaz Jr, ansanm avèk Bronx Overall 

Economic Development Corporation pou ede matche kandida yo avèk pozisyon yo.  

 

“Nouvo pwojè sa se yon gwo viktwa pou Bronx, sa ki pandan anpil ane te genyen piwo nivo pousantaj 

chomaj nan eta, ak pou strikeforce chomaj la, sa ki te ede konekte Nouyòkè yo ki pap travay nan 

kominote a avèk anpil nan 1,800 djòb yo ki te kreye pa devlopman sa a,” Gouvènè Cuomo te deklare. 

“Mwen remèsye biznis yo ki te chwazi pou envesti nan Bronx e mwen akeyi achtè yo ki soti nan chak 

kwen nan New York ak lòt kote pou vizite nouvo espas sa a.” 

 

Gouvènè Adjwen Robert J. Duffy te deklare, “Sant dacha sa se yon egzanp kwasans ekonomik ke nap wè 

nan eta sou lidèchip Gouvènè Cuomo. Sant dacha nan Bay Plaza pral asire ke rejyon an obsève anpil 

benefis ekonomik, avèk nouvo djòb ak biznis kap grandli isit la nan Bronx. Mwen remèsye patnè piblik ak 

prive nou yo pou angajman yo nan devlope awondisman sa a e map rete tann pou wè Bay Plaza sèvi 

kòm yon motè ekonomik nan Bronx pou ane kap vini yo.” 

 

Anonse nan mwa Me, Strikeforce chomaj Gouvènè a se yon nouvo kanpay a plizyè volè pou ranfòse 

travay nan zòn yo ki genyen pousantaj chomaj ki pi elve. Grasa yon patenarya Depatman Travay, Empire 

State Development ak lòt asosye piblik ak prive, kanpay la pral ogmante sèvis nan yon mannyè estratejik 

nan konte Bronx, Jefferson, Lewis ak Kings. 

 

Sam Shalem, PDG ak Prezidan Prestige Properties & Development Co. Inc., te deklare, “Mwen ta renmen 

remèsye Gouvènè Cuomo, Prezidan Awondisman Diaz Jr. ak Marlene Cintron nan BOEDC pou sipò yo 

nan asire ke nou genyen Nouyòkè ki pi kalifye kap travay nan sant dacha. Nou kontan dèske nap louvri 

ofisyèlman a piblik la e nou espesyalman fyè pou nou kreye bon jan kalite travay pou Nouyòkè yo.” 

Komisyonè Depatman Travay Peter M. Rivera te deklare, “Patenarya nou an pou ede anboche 1,800 

travayè nan nouvo sant dacha sa se yon pati nan efò stratejik Strikeforce chomaj Gouvènè Cuomo. Chak 

jou nap ede konekte travayè yo a biznis ak fèmen eka chomaj la avèk fòmasyon konpetans.” 

 

Nan kòmansman Jiyè, Otorite Thruway Eta New York te konplete travay pou elaji yon ranp sòti nan 

otowout 95 a Bartow Avenue pou pwojè sant dacha a. Yon nouvo liy te ajoute kapasite enpòtan, pou 

akomode plis machin ak redwi anbouteyaj nan I-95. Pri total konstriksyon an se te $3.4 milyon dola, ki te 

finanse pa eta ak fon federal. 

 

Depite Eliot Engel te deklare, “Ekonomi an nan New York te fè pwogrè enpresyonan pandan dènye ane 

ki sot pase yo, e okenn kote li pi evidan pase la nan Bronx. Mwen aplodi patenarya ant Gouvènè Cuomo, 

prezidan awondisman Bronx Ruben Diaz Jr., e Komisyonè travay Eta ki te ede kreye ak ranpli 1,800 

pozisyon nan distri mwen an nan nouvo sant dacha nan Bay Plaza. Byenke gen anpil bagay ki bezwen fèt 

pou ede ekonomi an, pwojè tankou sa se yon etap nan bon direksyon, e mwen kontan paske anpil moun 

nan zòn lan pral kounye a gen travay ki peye kòm yon rezilta nan devlopman sa a.”  

 

Prezidan awondisman Bronx Ruben Diaz Jr. te deklare, “Mwen kontan paske Bronx ap ofisyèlman koupe 

riban pou andedan sant dacha nan istwa awondisman nou an, e pi enpòtan ankò, mwen kontan paske 

moun Bronx yo pral ranpli anpil pozisyon travay ki te kreye pa pwojè sa. Grasa a patenarya nou an avèk 

Gouvènè Cuomo, Depatman Travay Eta, ak Bronx Overall Economic Development Corporation nap 

remete moun yo nan travay. Nap travay pou pote nouvo djòb ak nouvo devlopman ekonomik nan Bronx, 

kòm nap rebati ak rebatize “nouvo Bronx.”” 

 

Senatè Eta Ruth Hassell-Thompson te deklare, “Mwen aplodi travay Gouvènè a pou kreye travay ak 

ranpli pozisyon la nan Co-Op City e egalman pou travay li nan elaji ranp nan otowout 95 sa ki te deziyen 

pou redwi anbouteyaj nan Bartow Avenue. Biwo mwen an ap rankontre avèk Depatman transpòtasyon 

pou detèmine si nou bezwen ajisteman adisyonèl pou sikilasyon, men anjeneral elajsiman sant dacha 

pral pote yon nouvo etablisman modèn avèk plizyè santèn nouvo djòb nan bèl seksyon sa nan Konte 

Bronx.” 

 

Manm Asanble Michael R. Benedetto te deklare, “Ouvèti sa reprezante yon nouvo konfidans nan Bronx 

epi konfime nan lespri anpil nan nou ki te konnen l deja, ke Bronx ap tounen.” 

 

Manm Konsèy Andy Kind te deklare, “Èg la te ateri nan 12yèm distri a! Avèk 1,800 travay ki baze sou salè 

plis distri 12 ansanm avèk rezidan Bronx yo anmezi pou soutni fanmi ak etidyan yo avèk eksperyans 

travay. Ouvèti sant dacha nan Bay Plaza se yon benediksyon pou nou tout.” 

 

Sèvis Biznis gratis 

Fwa Travay ak sèvis rekritman pèsonalize ka konsevwa pou yon biznis espesifik pou ede nan bezwen 

anbochaj yo. Manm ekip Sèvis Komèsyal Depatman Travay la pral ede yon biznis analize kandida, 

òganize epi pwograme evenman epi matche kandida sou baz konpetans ak sibvansyon pou sale ak 

fòmasyon ki aplikab. 

Pou jwenn yon lis konplè tout aktivite rekritman yo, moun kap chèche travay yo ta dwe ale sou: 

www.labor.ny.gov/events. 

 

Pou jwenn plis enfòmasyon sou fwa travay ak aktivite rekritman, biznis yo ta dwe rele (800) HIRE-992 

oswa imèl: DEWS.Business.Services@labor.ny.gov. 

 

Anplis, gen plis pase 100,000 travay disponib ki liste kounye a sou sitwèb Jobs Express Gouvènè Cuomo 

(www.jobs.ny.gov). Sit la klase plizyè milye djòb pa rejyon ak metye, epitou pèmèt itilizatè yo chèche 

travay apati kòd postal ak distans pou vwayaje. 

 

Pou gade pozisyon ki disponib yo, moun kap chèche travay yo ta dwe vizite: 

www.labor.ny.gov/bronxworks. 

 

Pou jwenn plis enfòmasyon sou afichaj dyòb sou Jobs Express, ale sou: www.labor.ny.gov/hire. 

